
Izdvojeno, Press, Vijesti

Policijski službenici Uprave policije MUP-a TK-a su postupajući po naredbama nadležnih općinskih
sudova, a po prethodno sačinjenom Operativnom planu sprovođenja zajedničkih mjera i radnji na
sprečavanju, otkrivanju i identifikaciji izvršilaca krivičnih djela iz oblasti zloupotrebe opojnih droga,
imovinskih delikata i nedozvoljenog držanja oružja i municije, 17.7.2024.godine, na više lokacija na
području Tuzlanskog kantona, izvršili pretresanje prostorija, pomoćnih objekata i putničkih motornih
vozila koja koriste lica koja se dovode ili se mogu dovesti u vezu sa počinjenjem naprijed navedenih
krivičnih djela.
Prilikom pretresanja, pronađeni su i privremeno oduzeti predmeti koji se mogu dovesti u vezu s
izvršenjem više krivičnih djela, i to: pištolj "Blow", startni pištolj "Ekol", improvizovana puška ručne
izrade, deset ručnih bombi, tri okvira automatske puške, veća količina municije različitih kalibara (preko
700 komada), dva tromblonska metka, plastični eksploziv, određena količina materije koja svojim
izgledom asocira na opojnu drogu i drugi predmeti koji se dovode u vezu sa izvršenjem krivičnih djela, a
koji mogu poslužiti kao dokaz u kasnijem postupku.
Pronađeni predmeti i materije su privremeno izuzeti, te se pod nadzorom Tužilaštva poduzimaju dalje
mjere i radnje na dokumentovanju krivičnih djela, a nakon izvršenih potrebnih vještačenja i drugih radnji,
Kantonalnom tužilaštvu Tuzlanskog kantona biće podneseni odgovarajući Izvještaji.

